
0.ikasgaia: ZUZENBIDE LABORALA II
Konparatzen badugu zuzenbide sindikala edo kolektiboa lan kontratuarekin ondorengoa aipatu daiteke: lan kontratuan subjektuak langilea eta enpresa izango dira. Langilea lan kontratuan bat izango da eta enpresaburuaren kasuan ere bakarra izango da. Beraz, lan kontratuan bi subjektu edo alderdi egongo dira. Zuzenbide sindikalean aldiz, lan harremanek beste dimentsio bat dute, hau da, lan kontratuan dimentsio indibiduala ikus daiteke eta zuzenbide sindikalean dimentsio kolektiboa. Beraz, zuzenbide sindikalean bi alderdi egongo diren arren, alderdi horiek kolektiboak izango dira, bai langileen aldetik eta baita enpresen aldetik ere.
Langileen artean dagoen subjektu kolektibo nagusia sindikatua izango da, baina gehiago ere badaude, hala nola, enpresa komitea. Enpresaburuen artean dauden subjektu kolektiboak enpresaburuen elkarteak (Adegi, COE, SEA Sindicato de Empresarios de Álava...) eta enpresaburua bera  izango dira. Enpresaburuari dagokionez, langile haina kontratu izango ditu eta kontratuko alderdi gisa, enpresaburua subjektu indibiduala izango da, baina negoziazio edo hitzarmen kolektibo bat burutzen bada enpresa konkretu horretan, enpresaria kasu horretan subjektu kolektiboa izango da. Izan ere, negoziazio horretan ez da beharrezkoa izango enpresaburuen elkarteetara jotzea, hitzarmen horren interesa enpresa barrura murrizten baita eta enpresaburuen elkarteek enpresa desberdinen interesak defenditzen dituzte.
1. ikasgaia: ASKATASUN SINDIKALA
1.KONTZEPTUA:
Langileek beren interes kolektiboak defendatuko dituzten elkarteak sortzeko eskubidea da askatasun sindikala. Beraz hiru elementu ditu: langileak, interes kolektiboak (interes indibidualaz gain, interes kolektiboak ere badaudela eta horiei ere erantzun behar zaiela) eta elkarteak (nahiz eta elkarteak izan, elkarte berezi diren heinean ez zaie elkarteen zuzenbidea aplikatzen). Bestalde, elkartzeko eskubidea eta askatasun sindikala Espainiako Konstituzioan jasotzen dira, 22 eta 29.artikuluetan hurrenez hurren eta esan beharra dago, sindikatua elkarte mota bat dela.
2. OINARRI HISTORIKOA: 
SINDIKATUAK: SORRERA HISTORIKOA:
Sindikatuaren sorrera Lan Zuzenbidearen sorreraren testuinguruan kokatzen da eta hiru fase desberdindu ditzakegu:
1. Debekua: (XVIII-XIX.mendeetan) sindikatuak debekatzearen arrazoiak Frantziako Iraultzaren ideologian oinarritzen dira. Zergatik? Non egiten dute topo delitu bihurtzeraino, sindikatuan eta iraultzaren ideologiak? Frantziako Iraultzak Antzinako Erregimena hausten du guztiz eta erregimen horretan sindikatuen antza handia zuten sistema gremioak ziren. Gainera, berdintasunik ez zegoen juridikoki gizarte estamentala baitzen eta iraultzak hori hautsi zuen guztiei berdintasuna eta askatasuna ezarriz. Askatasunik ere ez zegoen eta hau gremioekin lotu beharra dago, izan ere, lan bat burutzeko gremio horretan egotea beharrezkoa zen beraz, ez zegoen lana aukeratzeko askatasunik. Beraz, hori guztia hautsi nahi zen eta taldeak hautsi nahi zirenez, sindikatuak ere ez zituen onartu ideologia horrek.  1791.urtean Le Chapelier bezala ezagutzen zen Lege bat sortu zen eta honek planteatzen zuena da, estatua eta gizabanakoen artean ezin zuela ezer egon, ondorioz, sindikatuak eta mota guztietako elkartean ahaztu. Hori litzateke liberalismoa modu erradikalean eta horrelako taldeak sortzea delitutzat kontsideratu ziren.

2. Tolerantzia: (XIX.mende bukaeran) Frantzian 1864.urtean lege bat sortu zen Ollivier izenez ezagutzen dena. Lege honek sindikatuak sortzea despenalizatu zuen, beraz, hemendik aurrera sindikatuak sortzea nahiz eta eskubide ez izan, ez zen izango delitu ere. Despenalizazioa eman zen gizartearen presioarengatik, hau da, langilearen mugimenduaren presioaren ondorioz eta estatuak indar hori erreprimitu ezin zuenez, onartu egin zen sindikatuak sortzea. 

Bai debeku eta bai tolerantzia faseetan, estatu liberalaren fasean kokatzen gara. Tolerantzian, nahiz eta sindikatuak despenalizatu, estatu liberalaren oinarriak ez dira aldatzen. Benetako aldaketa juridikoa ondorengo fasean emango da.

3. Eskubidea: (XX.mendean) estatu liberalaren ondoren estatu soziala sortzean, sindikatuak sortzea eskubide gisa onartu ziren. Liberalismoan estatuak bizkarra ematen dio gizarteari, denak dira berdinak eta askeak eta bakoitzak egin dezala nahi duena. Baina estatu sozialean, eskubide sozialak bermatzeko estatuak esku hartzen du guztiek gutxieneko baldintza minimo bat izateko (justizia soziala) eta hori lan arloan ere eman zen, hala nola, askatasun sindikala onartuz. Beraz, estatu sozialetako konstituzioetan eskubide sozialak jasotzen hasiko dira, besteak beste askatasun sindikala. 
Askatasun sindikala jaso zen lehen Konstituzioa eta baita lehen konstituzio sozial eta estatu sozialaren sorrera Mexikon izan zen 1910eko iraultzaren ondoren sortu zen 1917ko Konstituzioan hain zuzen ere. Bigarrena Weimarreko 1919ko Konstituzioan jaso zen, azken hau Alemanian. 
3. SINDIKATUA KONSTITUZIOAN: 
Espainiar Konstituzioan 7 eta 28.1 artikuluetan agertzen da sindikatuaren figura. 7.artikuluari dagokionez, langile sindikatuak eta enpresaburu elkarteak lagungarri dira dagozkien interes ekonomiko eta sozialak babesteko eta sustatzeko. Libre da halako erakundeak sortzea eta guztiek ere beren jarduera izatea,... hau da, enpresaburuak eta langileak bakoitzak bere interesak ditu eta interes hauen artean gatazka bat sortzen da interesok kontrajarriak baitira. Ondorioz, elkarte hauek tresnak dira bakoitzak bere interesak defenditzeko. Gainera esan, libre dela elkarte horiek sortze eta batak eta besteak (sindikatuak eta enpresaburu elkarteak) legea errespetatzeaz gain, barne antolakuntza eta funtzionamendua demokratikoa izan beharko dute.
28.1 artikuluari dagokionez, denek dute libreki sindikatzeko eskubidea. Hala ere, denek hori oso eztabaidatua izan da denok ez baitugu libreki sindikatzeko eskubidea, soilik pertsona konkretu batzuk, hala nola, langileek. 
Beraz, Konstituzioak espreski aurreikusten du sindikatzeko askatasuna. 
4. DEFINIZIO POSITIBOA ETA NEGATIBOA: 
Definizioa 28.1 artikuluan agertzen da: denek dute libreki sindikatzeko eskubidea (definizio POSITIBOA). Inor ezin da behartu sindikatuko kide egitera (definizio NEGATIBOA). Normalean, beste konstituzioetan ez da ageri askatasun sindikalaren definizio negatiboa, zergatik? Beste estatuetan definizio negatiboa ez da aipatzen behar ez delako, izan ere, positiboarekin ulertzen da ezin dela behartu ere sindikatzera. Beraz, Espainian zergatik aipatzen da? Frankismo garaian sindikatu bertikala zegoen, behartu egiten zen bertara afiliatzera sindikatu nahi bazen eta beraz, ez zegoen askatasun sindikaturik. Ondorioz, arrazoi historiko hauek direla eta, Espainiako Konstituzioan indartu egin nahi zen kontzeptu hau. 

5. ALDERDI INDIBIDUALA ETA ALDERDI KOLEKTIBOA: 
Askatasun sindikalaren barnean, alderdi indibiduala eta alderdi kolektiboa bereiztu daitezke. Hemen ez gara hitz egiten ari lan kontratuarekin, baizik eta askatasun sindikalaren barnean (nahiz eta oro har zuzenbide sindikalean alderdiak kolektiboak izan), bi alderdi mota bereiztu daitezke.
Askatasun sindikalaren barnean, hainbat eskubide desberdin daude, hala nola, sindikatuak sortzeko askatasuna, afiliatzeko eskubidea... Beraz, alderdi indibidual eta kolektibo esaten denean, langile batek askatasun sindikalaren baitan indibidualki eta kolektiboki eskubide desberdinak izan ditzakeela esan nahi du. 
Askatasun Sindikalaren Lege Organikoaren 2.artikuluak askatasun sindikalaren barnean zein eskubide dauden esaten dizkigu. 2.1 artikuluaren barnean alderdi indibidualak ageri diren heinean, 2.2 artikuluan alderdi kolektiboak ageri dira. 2.1-ean, langileak langile izateagatik dituen eskubideak ageri dira askatasun sindikalaren barruan; eta 2.2-an, alderdi kolektiboen titularra sindikatuak direnez, sindikatu bezala dituen eskubideak ageri dira askatasun sindikalaren barruan. 
· 2.1: sindikatuak sortzeko eskubidea, afiliatzeko eskubidea, sindikatuaren barruan ordezkariak libreki hautatzeko eskubidea eta jarduera sindikalerako eskubidea.
· 2.2: beren estatutuak eta erregelamenduak erredaktatzeko eskubidea (sindikatua autonomoa da eta bertan ezin da sartu ez enpresa, ezta estatua ere); federazioak, konfederazioak eta nazioarteko eskubideak sortzeko eskubidea; geldierak utziak edo deseginak ez izateko eskubidea; eta enpresak edo enpresatik kanpo jarduera sindikalean aritzeko eskubidea. + negoziazio kolektiboa eta greba. 
6. FUNTSEZKO EDUKIA ETA EDUKI GEHIGARRIA: 
Konstituzioko 53.1 artikuluak dio oinarrizko eskubideen inguruan, legez soilik arautu daitezkeela beti ere, funtsezko edukia errespetatuz (jakin askatasun sindikala oinarrizko eskubidea dela). Funtsezko edukiari buruz Konstituzioa ez da mintzo eta beraz, beharrezkoa da Auzitegi Konstituzionalaren jurisprudentziari erreparatu beharko zaio. Auzitegi Konstituzionalak funtsezko edukiari buruz dio (hainbat epaietan aipatu duena), Konstituzioak berak ematen duen eskubidea da, askatasun sindikalaren kasuan, Konstituzioak sindikatuei ematen diena izango da. Eduki gehigarria aldiz, plus antzekoa izango da Konstituzio azpiko arauek ematen dutena (legeek eta HK-ek) eta eduki gehigarri hori ez dagokie sindikatu guztiei.
Atzean dagoen arazoa da, sindikatuak sortzea oso erraza dela dirudi askatasun sindikalaren arabera, baina errealitatean ez daude sindikatu asko. Beraz, aukera ematen du sindikatu asko sortzeko (nahiz eta berez asko ez ego) eta denei emango zaie tresna berdinak? Ez da oso logikoa. Funtsean beraz, negoziazio kolektiboa, greba eta hautagaiak aurkeztea langile hauteskundeetan  izango litzateke.  
1. Titulu honetako bigarren kapituluan aitortutako eskubide eta askatasunek botere publiko guztiak lotzen dituzte. Legez soilik arautu daiteke, betiere funtsezko edukia errespetatuz, eskubide eta askatasun horiek nola erabili; 161.1.a) artikuluak dioenaren arabera babestuko dira, betiere, eskubide eta askatasunok.

2. Edozein herritarrek eska dezake babestu dakizkiola 14. artikuluan eta bigarren kapituluko lehenbiziko atalean aitortutako askatasun eta eskubideak, auzitegi arruntetara jorik lehentasun eta sumariotasun printzipioetan oinarritutako prozeduraz, eta, hala badagokio, Konstituzio Auzitegira jorik babeserrekurtsoaren bidez. Azken errekurtso hori orobat aplika dakioke 30. artikuluan aitortutako kontzientzia-eragozpenerako eskubideari. 

3. Hirugarren kapituluko printzipioak aitortuz, errespetatuz eta babestuz zertuko dira legegintza positiboa, praktika judiziala eta botere publikoen jarduera. Printzipiook garatzen dituzten legeek xedatzen dutenarekin bat etorriz baino ezin alegatuko da halakorik jurisdikzio arruntaren aurrean.

Garrantzitsuena honakoa da: oinarrizko eskubideak legez garatu daitezke beti ere funtsezko edukia errespetatzen baldin bada. Baina, zer da funtsezko edukia? Gakoa da Konstituzioaren interpretazioari buruz ari garenean juridikoki balio duena Auzitegi Konstituzionalaren interpretazioa dela, jurisprudentzia hain zuzen ere. Gure kasuan, askatasun sindikalaren funtseko edukia izango da Konstituzioak berak ematen diena sindikatuei. Sindikatu guztiek dute funtsezko edukia Konstituzioak eman dielako. 

Grebaren inguruko epai konkretu bati erreferentzia egin behar diogu. Hau, Auzitegi Konstituzionalak 1981.urtean emanikoa da. Honek, grebaz gain oinarrizko eskubide guztientzat balioko digu, oinarrizko eskubide guztientzat funtsezko eskubidea zein den azaltzen duelako. Diez Picazok idatzia izan zen, non, garrantzi handia duen eta bertan argi definitzen da zein den oinarrizko eskubide baten funtsezko edukia. Tratatzen ditu grebaren eta ugazaba itxien konstituzionaltasuna. Errekurtso bati emaniko erantzuna da, greba legediaren konstituzionaltasuna eztabaidan jarri zuena. Auzitegi konstituzionalaren lehenetariko epaia da.

Epai honen arabera funtsezko edukia zein den jakingo dugu eta Auzitegi Konstituzionala oinarrizko eskubide guztien funtsezko edukia zein den azaltzerakoan ez da hemen eman zuen definiziotik mugitu. Bi ezaugarri ematen ditu hau definitzeko:
1. Agerikoa, ezagutzeko modukoa (reconocible).
2. Helburuak betetzeko nahikoa.

Ezagutzeko modukoa dela esatean, esan nahi da ikusten dugunena askatasun sindikala zertan datzan, esan ahal izatea hau da askatasun sindikala. Greba (edozein oinarrizko eskubide, hau adibide bat da) zer den jurista izanda edo izan gabe ideia abstraktua bat. TC 11/1981 de 8 abril: “El tipo abstracto del derecho preexiste conceptualmente al momento legislativo y en este sentido se puede hablar de una recognoscibilidad de ese tipo abstracto en la regulación concreta. Los especialistas en Derecho pueden responder si lo que el legislador ha regulado se ajusta o no a lo que generalmente se entiende por un derecho de tal tipo”.

Helburuak betetzeko nahikoa izatea esatean, esan nahi da funtsezko edukia izango dela erregulazio horren arabera greba (edozein oinarrizko eskubide, hau adibide bat da) gai dela bere helburuak betetzeko. Grebaren erregulazio bat hartzen baldin badugu eta aztertu, gure buruari egin behar diogun galdera da ea grebak enpresa presionatzen duen, hori baita haren helburua. “Aquella parte del contenido del derecho que es absolutamente necesaria para que los intereses jurídicamente protegibles, que dan vida al derecho, resulten real, concreta y efectivamente protegidos”. Eskubidea eraginkorra izatea ahalbidetzea erregulazioak, eskubidearen helburuak betetezeko gai izatea. Hezkuntza baldin bada eskubidea, gai izatea hezkuntza hau bermatu ahal izateko.

Bi hauek bete beharrekoak izango dira oinarrizko eskubide baten funtsezko edukia betetzen ari dela ulertu ahal izateko.

Guzti honen atzean, askatasun sindikalaren kasuan gai hau bereziki da garrantzitsua. Atzean dagoen arazoa da oso erraz egiten duela Akak sindikatu bat sortzea. Bi langile nahikoa dira sindikatu bat sortzeko. Momentu honetan gure inguruan ez daude hainebste ssindikatu baina egon litezke, oso erraza delako. Beraz, hau izango litzateke arazoa. AK bera harrapatuta dago, egoera manejaezina izango litzatekeela ulertzeko gai delako. Nahiz eta ezin esan hain argi lehen mailako eta bigarren mailako sindikatuak egon behar dira, beharrezkoa da sindikatu guztiak maila berean ez egotea, nahiz eta konstituzioak hau ez esan. Nola konpontzen da hau? Guztiek dutela funtsezko edukia (konstituziotik sortzen delako), eta nagusiek bakarrik gehiagarria. Zein da sindikatu guztiek dituzten eskubideak? Negoziazio kolektiboa, greba eta hauteskundeetan hautagaiak aurkezteko eskubidea. 

Eduki gehiagarria sindikatu nagusiek izango dute beraz.  Baina, zein da eduki hau? Hau, konstituzio azpiko arauetatik sortzen da, lege eta hitzarmen kolektiboek erabakitzen duite sindikatu batzuei plus bat ematea. Beraz, funtsezko edukia ez bezala ez da konstituziotik sortzen. 

Eduki gehigarri hau, parte hartze instituzionala deritzona izango da alde batetik. Parte hartzea erakunde publikoetan, hau da, lan munduarekin harremana duten erakunde publikoen barne araudian aurreikusita dago sindikatuek parte hartzea, barne organoetan kide izzatea, eserlekuak izatea. Hau gertatzen da hainbat instituziotan, adibidez, lanaren nazioarteko erakundea (OIT). 1919an sortu zen, non, sorrera kokatzen den lehenengo mundu gerrari amaiera ematen dion Bake Tratatuan. Greba eta lana lotzea ez da askotan ikusten. Kasu honetan daukagu lan erakundea bake akordioan sortzea, Versalleseko Itunean, non, lehenengo gerrari amaiera eman zion. Dokumentu honetan aldarrikapen bat egiten da: Munduko edozein eskualdeko pobreziak mundu osoko bakea arriskuan jartzen du. Lan araudia arautu nahi da helburu batekin, langile guztiek gutxieneko baldintza batzuk edukitzea. Gaur egun dauka lelo bat erakunde honek: lan duhina (Decent work), hau da, porbreziarik ez mundo osoan eta lanerako gutxieneko baldintza duhinak izatea langileek. Esaldi honek zentzurik ba al du? Ez al da gehiegizkoa munduko edozein eskualdeko pobreziak mundu osoko bakea arriskua jartzen duela esatea? (adibdia eskau) beraz, erantzuna ezezkoa da.

Gaur egun Nazio Batuen Erakundearen barnean dago erakunde hau. Lanaren nazioarteko erakundea zaharragoa da NBE baino, bigarren mundu gerraren ondoren sortu zelako. Horregatik esaten da gaur egun, beranduago sartu zelako NBE barnean.

Egiturari dagokionez, hau da, erakundea nork sortzen duen, erakunde honen originaltasuna estatu bakoitza kide izatea da, publikoa eta nazioartekoa delako. Estatu bakoitzak erakunde honetara ordezkaritza hirukoitza bidaltzen du: gobernuaren ordezkariak, langileen ordezkariak eta enpresaburuen ordezkariak. Denen artean arautuko dituzte hitzarmenak eta gomendioak. 

Espainiar estatuak langileen aldetik zenbat ordezkari bidali behar ditu erakunde honetara? Ezin dira sindikatu guztiak bidali, beraz, bi edo hiru sindikaturen ordezkariak joaten dira. Nola aukeratu zein joango diren? Pisu gehiena dutenak. Beraz, arrazoi objektibo bat dago nahiz eta konstituzioak honela ez aipatu sindikatuen ezberdintasunak egon daitezken, lehen mailakoak eta bigarren mailakoak. 

LANBIDE, adibidez, erakunde publikoa da, non, bertan sindikatuek parte hartuko duten. SEPE (Servicio Público de Empleo Estatal) hemen ere sinsikatuen presentzia. “Más representativos” diren sindikatuei bakarrik irekitzen zaien bide hau (UGT, ELA,..). 33/2011 legearen arabera: “Cinco vocales en representación de las organizaciones sindicales más representativas del País Vasco”

Sindiaktuak doazen lekura enpresaburuak joango dira. Erregela hau beti betetzen da. Sindikatuek bost eserleku baldin badituzte seguruenik enpresabueuek ere 5 eserleku izango dituztela. Beraz, sindikatuen maila bera izango dutela esango da.

Eduki gehiagrri bezala sindikatu nagusiek duten beste eskubide bat izango da hauteskundeak sustatzea. Hauteskunde politikoen sistema kendu behar dugu burutik, izan ere, hauek gehienez lau urtero egongo dira, automatikoki emango dira. Baina, langileen kasuan, inork ez badu eskatzen ez dira egongo. Sindikatu nagusiek bakarrik eskatu ahal izango ditu hauteskunde hauek. Enpresetan hauteskundeak egoteaz ari gara.
7. TITULARRAK: 
Askatasun sindikaleko titular indibidualak ikusiko ditugu, hau da, nortzuk sor ditzaketen sindikatuak. Zerrenda bat egin daiteke, baina ez dago artikulu edo lege konkretu bat zerrenda eratzen duena. Hala ere, Konstituziotik atera dezakegu zerrenda bat. 
Konstituzioak aipatzen du 'denek' dutela sindikatzeko askatasuna, baina hori ez da horrela. Beste eskubideetan ageri den formula berdina erabiltzen du, adibidez, denek dute bizitzeko eskubidea. Azken hori horrela da, baina askatasun sindikalean pertsona batzuk soilik izango dute eskubide hori:
· Langileak: hauek izan ziren azken finean, askatasun sindikalaren deklarazioa lortu zutenak.

· Funtzionario publikoak: oro har, funtzionario publikoek badute sindikatzeko askatasuna. Baina hainbat xehetasun egin behar dira:
· Epaile, magistratu eta fiskalen kasuan, ez dute askatasun sindikalik: EK 127.art. debeku honen arrazoia neutraltasuna da, hau da, beraien lanak neutrala izan behar du eta sindikatuen kide izateak hori ekidin dezake. Logika berberarekin, ezin izango dira partidu politiko batera afiliatu (ezin sortu, ezta afiliatu).
· Militarrek ere ez dute askatasun sindikalik eta hor barruan sartzen dira ere Guardia Zibilak. Kasu honetan debekua ezartzen duena ez da Konstituzioa, baizik eta Askatasun Sindikaleko Lege Organikoko 1.3 artikulua (ezin sortu, ezta afiliatu).
· Polizien kasuan, oro har, sindikatzeko askatasuna dute, baina araudi berezia eta desberdina dute polizia bakoitzak (nazionalak, lurraldetarrak, autonomikoak...). Polizia nazionalek adibidez, ezin izango dute sindikatu orokorretan afiliatu edo sortu, soilik sor ditzakete beraien sindikatu propioak, hau da, polizia sindikatuak (UGT, CCOO... ez). Polizia autonomikoen kasuan, EAE-koen kasuan behintzat, Polizia nazionalen kasuan bezala, soilik zor ditzakete sindikatu propioak. Udaltzaingoen kasuan aldiz, edozein sindikatutan afiliatu daitezke eta baita sortu ere. Hala ere, esan beharra dago, polizia guztiek greba egitea debekatuta dute. Hala ere, praktikan egiten dutena ZELO edo Erregelamenduzko greba da. Greba mota honen arabera, ekintza desberdinak egin izan dituzte beraien erregelamenduarekin lotuta, hala nola, isunen sistema modu zorrotzenean ezarri. Modu honetan hiritarrak izorratzen dituzte, zeharka udala presionatzeko. 

· Autonomoak, jubilatuak, langabetuak eta ezgaituak: hauei guztiei askatasun sindikaleko eraentza berdina aplikatzen zaie, hain zuzen ere, 3.1 artikulua. Artikulu honen arabera, eratutako erakunde sindikalen kide egin ahalko dira. Beraz, inolako mugarik gabe afiliatzeko askatasuna dute, baina ezin sortuko dute sindikaturik hain zuzen bere interes bereziak babesteko helburuarekin. Beraz, afiliatu daitezkeen arren, ezin izango dute sindikaturik sortu (langabetuek, langabetuen sindikatu bat; jubilatuek, jubilatuen sindikatu bat...).

· Atzerritarrak (EB-koak ez direnak, hauen artean ez dago inolako desberdintasunik): Atzerritarren Legera jo beharko dugu, hain zuzen ere, 8/2000 LO-ra: atzerritar batek baldin badu egoitza edo egonaldi baimena, askatasun sindikala izango du inolako murrizketarik gabe. Bestela ez du izango askatasun sindikalik. 
